Muhtasari wa Matangazo ya Gavana wa Iowa yanayohusiana na COVID-19 5/20/2020

COVID-19 inasambaa ndani ya jamii za Iowa. Huu ni ugonjwa mpya ambao unaathiri jamii kokote Iowa, Amerika na kimataifa. Ugonjwa huu unaweza kufanya hali kuwa tata sana hadi kusababisha kifo.
Kwa kuzuia kusambaa kwa ugonjwa huu, na kulinda wakaaji wa Iowa, Gavana ametangaza Dharura ya Janga la Afya ya Umma. Wote walio hatarini mkoani Iowa (yaani watu wasiojiweza), wakiwemo wale wote walio na hali dhaifu ya afya na wale walio na umri wa zaidi ya miaka 65, wanapaswa kuendelea kukaa nyumbani iwezekanavyo, na watoke nje tu ikiwa ni kwa ajili ya safari muhimu. Wakaaji wa Iowa wasiyojiweza wanapashwa pia kuepuka kuhudhuria mikusanyiko ya saizi yoyote kwa kusudi lolote.

Mikusanyiko ya watu zaidi ya 10 inaendelea kuwa marufuku hadi tareha 27 Mei 2020. Marufuku haya hayahusiani na huduma za kiroho au za kidini, na shughuli zinazodhaminiwa na shule (tazama hapa chini).

Wakaaji wote wa Iowa wangepaswa: 
· kupunguza mwingiliano wa karibu na wakaaji wa Iowa wasiyojiweza, na ikiwa kuna umuhimu wa mwingiliano basi watumie utunzaji na tahadhari.
· kutekeleza umbali wa kijamii, na usafi bora wa mikono.

Mambo mengine yatabaki yamefungwa mkoani kote hadi tarehe 27 Mei 2020. Hii ni pamoja na kumbi za maonyesho tofauti na sinema na maeneo ya michezo ambapo watu wanatazama sinema bila ya kutoka ndani ya gari zao, na mabwawa na vituo vyenye malengo yote iliyo tofauti na kuogelea kwa miguu na mafunzo ya kuogelea.

· Biashara zingine zimepewa ruhusa ya kufungua milango kwa kufuata mwongozo maalum. Mafunguzi haya madogo yanahusiana na kaunti zote mkoani Iowa na yataendelea hadi tarehe 27 Mei 2020. Biashara na shughuli hizi ni pamoja na Soko za Wakulima, minada, na Taratibu za uchaguzi, migahawa, vituo vya mazoezi ya ustawi wa mwili, vituo vya ununuzi (malls), saluni na duka za vinyozi, maktaba, na biashara za vitu vya rejareja. Biashara hizi lazima zifuate miongozo ya kuhakikisha umbali wa kijamii, kuongeza taratibu za usafi, na hatua zingine  za kupunguza kutawanyika kwa COVID-19.
Matangazo yaliyotolewa tarehe 20 Mei 2020 yanaruhusu biashara zingine kufungua milango kwa kufuata miongozo maalum.
· Kumbi za sinema zinaweza kufungua milango tena ikiwa zitaruhusu asilimia 50 tu ya uwezo wao wa kawaida, na kuhakikisha angalau mita mbili kati ya kila kikundi au mtu binafsi wakati wameketi katika ukumbi wa maonyesho ya sinema. Huduma ya wateja ya kujichukulia chakula au vinywaji wenyewe ni marufuku. Kumbi za sinema lazima zitekeleze hatua zingine za kuhakikisha umbali wa kijamii na usafi.
· Majumba ya kumbukumbu, bustani za wanyama wa majini na porini zinaweza kufungua milango tena, lakini lazima zichukue hatua za kuhakikisha umbali wa kijamii, kuongeza taratibu za usafi, na hatua zingine za afya ya umma ili kupunguza kutawanyika kwa COVID-19.
· Mabwawa ya kuogelea yanaweza kufungua milango kwa ajili ya kuogelea kwa miguu, na mafunzo ya kuogelea tu. Mabwawa ya kuogelea hayawezi kufunguliwa kwa sababu nyingine tofauti. Mabwawa ya kuogelea lazima yatekeleze hatua zingine za kuhakikisha umbali wa kijamii na usafi.
· Kumbi za sherehe za arusi zinaweza kuruhusu sherehe za arusi kufanyika ikiwa watafuata sheria sawasawa na mikahawa. Zinaweza kuruhusu asilimia 50 tu ya uwezo wao wa kawaida, kupunguza ukubwa wa vikundi viwe vya watu 6 au chini, kuhakikisha mita mbili kati ya kila kikundi, kutokuwa na huduma ya wateja ya kujichukulia chakula au vinywaji wenyewe (kwa mfano, baa za saladi), na lazima zichukue hatua zingine za kuhakikisha umbali wa kijamii na usafi.
Shule zinaweza kufungua shughuli zilizofadhiliwa na shule na mafunzo kuanzia tarehe 1 Juni 2020, lakini lazima zifuate mwongozo kutoka kwa Idara ya Elimu ya Iowa, Chama cha Wanariadha wa Shule ya Sekondari ya Iowa, na Jumuiya ya Wanariadha ya Wasichana wa Shule ya Sekondari ya Iowa. Mikusanyiko iliyofadhiliwa na shule ya watu 10 au zaidi yanaruhusiwa ikiwa itafuata mwongozo.

Hatua zingine zilichukuliwa ili kuwepo urahisi na kupunguza uzito wa sheria. Hii ni pamoja na urahisi wa kupata leseni ya ualimu. Tamko zote za kisheria zilizotolewa hapo hawali za kusimamisha mambo kisheria zitabaki pia vivyo hivyo hadi tarehe 27 Mei 2020.

